
Ekip Travay pou Chén Rezev la ap kontinye egzekite yon estrateji pou maksimize
disponiblite resous pwoteksyon ak resous ki sove lavi yo atravé FEMA pou yon
entévansyon nan tout peyi Lamerik. Jiska dat efo yo konsantre sou diminye mank
ki genyen nan kapasite chen rezev pou materyel medikal la ni pou satisfe ni pou
soulaje presyon nan demann sou kapasite rezev medikal la. Ekip travay la ap
aplike yon apwoch ak kat vole pou Prezévasyon, Akselerasyon, Ekspansyon ak
Alokasyon pou ogmante rezév la rapidman jodiya e pou pwolonje pwodiksyon
domestik resous esansyel yo pou rive ogmante rezev yo alontém.

Liy efo prezévasyon an konsantre sou founi konsey federal bay entévenan yo ak
sekte non medikal la, tankou sevis piblik (lapolis, ponpye, EMT), distribisyon enéji
ak endistri alimanté a sou kijan pou yo prezeve rezév yo le sa posib, pou diminye
enpak sou chén rezev medikal la.

Liy efo akselerasyon an bay rezilta diréek pou ede reponn a demann pou ekipman
pwoteksyon pesonel atrave endistri a pou pemet entévenan yo jwenn materyel yo
bezwen leplivit posib.

Liy efd ekspansyon an responsab pou | jenere kapasite avek ni fabrikan
tradisyonel yo ni fabrikan non-tradisyonél yo, tankou nan ajoute ekipman oswa
nan bay liy asanble yo nouvo zouti pou fabrike nouvo pwodui.

Alokasyon materyél yo fasilite distribisyon ekipman pwoteksyon pesonel
esansyel moun bezwen nan "pwen cho" yo pou yo ka founi nouvo rezev tousuit.
Eta yo bay rapo sou rezev yo e yo ka fe demann pou asistans Ié yo genyen yon
defisi.

Ekip Travay pou Chén Rezev la ap travay avek distribite komésyal prensipal yo
pou fasilite distribisyon rapid resous esansyel ki gen kantite limite yo bay lokal
kote ki pi bezwen yo. Patnéchip sa a pemet FEMA ak patne federal li yo pran yon
apwoch nan tout peyi Lamerik pou konbat kont COVID-19. Ekip travay la ap founi
distribite yo denye enfomasyon sou lokal atrave peyi a ke COVID-19 pi afekte yo
oswa ki pi bezwen resous yo ni tousuit ni alavni. Distribite yo dako pou yo
konsantre kék posyon nan distribisyon yo nan zon sa yo pou yo ka soulaje
soufrans pép Ameriken an.

Yon egzanp enpotan nan aksyon patnéchip sa a se Pwoje On Ayeryen (Project
Air Bridge). Pon ayeryen an te kreye pou diminye tan li pran pou distribité rezév
medikal Etazini yo resevwa ekipman pwoteksyon pésonel yo ak |0t materyel
esansyel nan peyi a pou kliyan yo. FEMA kouvri depans pou transpo ayeryen
materyel yo rive Etazini soti nan faktori aletranje, ki diminye tan transpo a de
plizye semén a plizyé jou.

Vol entenasyonal yo rive nan ayewopo ki se sant operasyonel yo pou distribisyon
nan pwen cho yo ak lokal nan tout peyi a atravé chen rezév nomal yo. Le vol yo
rive sa pa vle di yo pral distribye rezév yo nan lokal sant operasyonél yo. Dapre
kontra avek distribite yo, 50 pousan materyel sou chak avyon se pou kliyan ki
andedan zon pwen cho yo ki gen pi gwo nesesite yo. Rés 50 pousan yo ale jwenn
distribite chéen rezev nomal yo pou kliyan nan lot zon atrave peyi a. HHS ak
FEMA detémine zon pwen cho yo selon done CDC yo.

Nan travay an tet ansanm, nou kapab distribye resous enpotan sa yo avek
efikasite bay lopital yo, mezon retrét yo, etablisman swen alontem yo, sevis
medikal anvan lopital yo, gouvenman eta ak lokal yo, ak ot etablisman ki esansyel
nan bay pep Ameriken an swen pandan pandemi sa a.

&) FEMA

Page printed at fema.gov/it/news-release/20200725/nhom-cong-tac-chuoi-cung-ung-trong-dai- 05/28/2023
dich-covid-19-cua-fema-dinh-chuoi-cung


https://www.fema.gov/it/news-release/20200725/nhom-cong-tac-chuoi-cung-ung-trong-dai-dich-covid-19-cua-fema-dinh-chuoi-cung
https://www.fema.gov/it/news-release/20200725/nhom-cong-tac-chuoi-cung-ung-trong-dai-dich-covid-19-cua-fema-dinh-chuoi-cung

